Монгол Улсын Их Хурлын 2007 оны намрын ээлжит чуулганы 12 дугаар сарын 14-ний өдөр (Баасан гараг)-ийн нэгдсэн хуралдаан 16 цаг 25 минутад УИХ-ын чуулганы нэгдсэн хуралдааны танхимд  эхлэв.
УИХ-ын дэд дарга Д.Идэвхтэн ирц, хэлэлцэх асуудлыг танилцуулж, хуралдааныг даргалав.

Нэгдсэн хуралдаанд ирвэл зохих 75 гишүүнээс 40 гишүүн ирж, 53.3 хувийн ирцтэй байв. 

Чөлөөтэй: Р.Амаржаргал, Н.Батбаяр, Д.Бат-Эрдэнэ, Ц.Баярсайхан, М.Зоригт, Ч.Раднаа, Р.Раш, М.Энхболд, М.Энхсайхан, Б.Эрдэнэсүрэн, У.Хүрэлсүх, А.Бакей
Тасалсан: Д.Арвин, Р.Бадамдамдин, Т.Бадамжунай, Ц.Батаа, Б.Батбаатар, Х.Баттулга, С.Баярцогт, Л.Гантөмөр, Ж.Гүррагчаа, Ц.Жаргал, Б.Жаргалсайхан, Д.Одбаяр, К.Сайраан, М.Сономпил, Д.Туяа, Ц.Цэнгэл, Б.Цэрэнбалжир, Б.Эрдэнэбат
Өвчтэй: Г.Батхүү, Д.Ганхуяг, Д.Одхүү, Д.Тэрбишдагва, А.Цанжид

 Засгийн газрын мэдээллийн цагаар УИХ-ын гишүүн Б.Мөнхтуяагаас Монгол Улсын Ерөнхий сайдад тавьсан асуулгын хариу бэлэн болоогүй байсан учраас уг асуудлыг хойшлуулахаар шийдвэрлэв.

УИХ-ын дэд дарга Д.Идэвхтэн Монгол Улсын Их Хурлын тухай хуульд нэмэлт, өөрчлөлт оруулах тухай, Ерөнхийлөгчийн тухай хуульд нэмэлт, өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай, Төрийн тусгай хамгаалалтын тухай хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Төрийн албаны тухай хуулийн зарим зүйл заалтыг хүчингүй болсонд тооцох тухай, Онцгой албан татварын тухай хуульд өөрчлөлт оруулах тухай, Эрүүл мэндийн тухай хуульд нэмэлт, өөрчлөлт оруулах тухай,  Эрүүл мэндийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд өөрчлөлт оруулах тухай, Иргэний эрүүл мэндийн даатгалын тухай хуульд нэмэлт өөрчлөлт оруулах тухай, Хот байгуулалтын салбарын төслийн зээлийн хэлэлцээрийг соёрхон батлах тухай хуулийн төслүүд, Төрөөс мөнгөний талаар 2008 онд баримтлах үндсэн чиглэлийг батлах тухай, Монгол Улсын эдийн засаг, нийгмийг 2008 онд хөгжүүлэх үндсэн чиглэл батлах тухай, Нэг удаагийн буцалтгүй тусламж олгох тухай, Монгол Улсын 2008 оны төсвийн тухай, Монгол Улсыг хөгжүүлэх сангийн 2008 оны төсвийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийн эцсийн найруулгыг уншиж танилцуулав.

Эцсийн найруулгатай холбогдуулан Ерөнхийлөгчийн тухай хуульд өөрчлөлт оруулах хууль, Монгол Улсын эдийн засаг, нийгмийг 2008 онд хөгжүүлэх үндсэн чиглэл батлах тухай УИХ-ын тогтоолын төслүүд дээр УИХ-ын гишүүн С.Ламбаа, Ч.Улаан, Ц.Сүхбаатар, Э.Бат-Үүл нар санал хэлэв.

УИХ-ын гишүүд дээрх хууль, тогтоолын эцсийн найруулгуудыг 16 цаг 35 минутад сонсов.

Нэг.Онцгой албан татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Үйлдвэр, худалдааны сайд Х.Наранхүү, Ашигт малтмал, газрын тосны ХЭГ-ын дэд дарга О.Даваасамбуу, хэлтсийн дарга Д.Амарсайхан, УИХ-ын Тамгын газрын зөвлөх Л.Өлзийсайхан, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

 Хуулийн төслийн талаархи төсөл санаачлагчийн илтгэлийг Үйлдвэр, худалдааны сайд Х.Наранхүү танилцуулав.

Төсөл санаачлагчийн илтгэлтэй холбогдуулан УИХ-ын гишүүн Э.Бат-Үүл, Л.Гансүх, Ц.Дамиран, С.Отгонбаяр нар асуулт асууж, Үйлдвэр, худалдааны сайд Х.Наранхүү хариулт өгөв.

Уг асуудлын талаархи Төсвийн байнгын хорооны санал, дүгнэлтийг УИХ-ын гишүүн Г.Адъяа танилцуулав.

Байнгын хорооны санал дүгнэлттэй холбогдуулан УИХ-ын гишүүн Б.Батбаярын асуусан асуултад Байнгын хорооны дарга, УИХ-ын гишүүн Л.Пүрэвдорж хариулж, тайлбар хийв. 


УИХ-ын гишүүн Э.Бат-Үүл санал хэлэв.

Д.Идэвхтэн:-Онцгой албан татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төслийг хэлэлцье гэсэн саналыг дэмжье.

95.6 хувиар санал дэмжигдэв.

Уг асуудлыг 16 цаг 50 минутад хэлэлцэж дуусав.

Хоёр.Нэмэгдсэн өртгийн албан татварын тухай хуульд нэмэлт оруулах тухай хуулийн төсөл, Тогтоолд нэмэлт, өөрчлөлт оруулах тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Хүнс, хөдөө аж ахуйн сайд Ц.Ганхуяг, тус яамны газрын дарга Г.Даваадорж, хэлтсийн дарга Ж.Ганбат, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг Хүнс, хөдөө аж ахуйн сайд Ц.Ганхуяг танилцуулав.

Төсөл санаачлагчийн илтгэлтэй холбогдуулан УИХ-ын гишүүдээс асуулт гараагүй болно.

Уг асуудлын талаархи Төсвийн байнгын хорооны санал, дүгнэлтийг УИХ-ын гишүүн Ж.Батхуяг танилцуулав.

Байнгын хорооны санал дүгнэлттэй холбогдуулан УИХ-ын гишүүн Ц.Дамиран, Ч.Содномцэрэн, С.Отгонбаяр, Ч.Авдай нарын асуусан асуултад Байнгын хорооны дарга, УИХ-ын гишүүн Л.Пүрэвдорж хариулж, тайлбар хийв. 

Д.Идэвхтэн:-Нэмэгдсэн өртгийн албан татварын тухай хуульд нэмэлт оруулах тухай хуулийн төсөл, Тогтоолд нэмэлт, өөрчлөлт оруулах тухай УИХ-ын тогтоолын төслийг хэлэлцье гэсэн саналыг дэмжье.

91.9 хувийн саналаар хууль, тогтоолын төслийг хэлэлцэхээр шийдэврлэж, анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.

10.00-10.05 цагт Хэнтий аймгийн Нэгдсэн эмнэлгийн төлөөлөгчид, 15.25-15.30 цагт Улаанбаатар их сургуулийн хэл зохиолын факультетийн оюутнууд, 16.00-16.05 цагт Сүхбаатар дүүргийн Өгөөж ХХК-ийн ажилчид, 16.25-16.30 цагт ХААИС-ийн Эдийн засаг, бизнесийн сургуулийн оюутнууд УИХ-ын чуулганы нэгдсэн хуралдааны үйл ажиллагаатай танилцав. 

Энэ өдрийн хуралдаан 17 цаг 15 минутад өндөрлөв.

Тэмдэглэлтэй танилцсан: 


ТАМГЫН ГАЗРЫН ЕРӨНХИЙ 

 
НАРИЙН БИЧГИЙН ДАРГА 




Н.ЛУВСАНЖАВ

Тэмдэглэл хөтөлсөн:

ХУРАЛДААНЫ НАРИЙН

БИЧГИЙН ДАРГА






Ц.НАРАНТУЯА

УИХ-ЫН 2007 ОНЫ НАМРЫН ЭЭЛЖИТ ЧУУЛГАНЫ

12 ДУГААР САРЫН 14-НИЙ  ӨДРИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ
Д.Идэвхтэн:-Ашигт малтмалын хайгуулын болон ашиглалтын лицензийн олголт, хяналтын талаар хэрэгжүүлж буй арга хэмжээ, цаашид эрдэс баялгийг дэлхийн зах зээлд гаргаж борлуулах боломжийн талаар УИХ-ын гишүүн Б.Мөнхтуяагаас Ерөнхий сайдад хандаж асуулга тавьсан. Энэ асуулгын хариу өнөөдөр хийгдэх ёстой. Үйлдвэр, худалдааны яам, Ашигт малтмалын ХЭГ-аас энэ материал бүрэн бүрдэж орж ирээгүй юм байна. Тийм учраас энэ асуулганд өгөх хариултыг хойшлууллаа. Дараагийн удаа яам хариуцлагатай бэлтгэж асуудлаа оруулж ирээрэй. Цаана чинь телевиз, радио үзэгчид 30 минут хүлээж байна шүү дээ. Асуудалд ингэж хандаж болохгүй. Ингээд асуулгыг хойшлууллаа.

Одоо гишүүд суудалдаа сууж ирцээ бүрдүүлье. Дараагаар нь хэлэлцэх асуудал байна. Онцгой албан татварын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн хэлэлцэх эсэхийг шийдвэрлэх тухай байгаа. 

Бас Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл, Тогтоолд нэмэлт, өөрчлөлт оруулах тухай асуудал байгаа. Энэ Төсвийн байнгын хороон дээр хэлэлцэгдээд хэлэлцэх асуудлыг шийдэхээр тогтчихсон байгаа. Энийг чуулганы нэгдсэн хуралдаанд хэлэлцүүлэх ёстой. Гишүүд суудлаа эзэлж, ирц бүрдүүлье. Хуулийн төсөл санаачлагчийн илтгэл явагдах ёстой. 

Нийтдээ 21 хуулийн эцсийн найруулга байна. Гишүүдэд тарчихсан. Та бүгдийн ширээн дээр Монгол Улсын Их Хурлын тухай хуульд нэмэлт, өөрчлөлт оруулах тухай, Ерөнхийлөгчийн тухай хуульд нэмэлт, өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай, Төрийн тусгай хамгаалалтын тухай хуульд нэмэлт, өөрчлөлт оруулах тухай хуулиудын төслүүдийг тараачихсан, та нарын ширээн дээр байж байна.

Монгол Улсын Их Хурлын тухай хуульд нэмэлт, өөрчлөлт оруулах тухай хуулийн эцсийн найруулгатай холбогдсон саналтай гишүүд байна уу? алга байна. Эцсийн найруулгыг сонслоо. 

Ерөнхийлөгчийн тухай хуульд нэмэлт, өөрчлөлт оруулах тухай хуулийн төслийн эцсийн найруулгатай холбогдуулж саналтай гишүүн байна уу?

С.Ламбаа:-УИХ, Засгийн газрын тухай хуульд нэмэлт, өөрчлөлт оруулах хуулийн мөрдөх хугацааг өчигдөр ярьж санал хураалтаар шийдсэн л дээ. Ерөнхийлөгчийн тухай хууль нь ердийн журмаараа явах нь зөв биш үү? Ерөнхийлөгчийн юуг яриагүй шүү дээ, наад хоёрыг нь л ярьсан.

Д.Идэвхтэн:-Ерөнхийлөгчийг яриагүй зөвхөн Засгийн газрын тухай хууль, Их Хурлын хууль хоёр дээр ярьсан. 

С.Ламбаа:-Тийм учраас Ерөнхийлөгчийнх ердийн журмаараа мөрдөгдөх хугацаа нь явах ёстой юм биш үү, цөмийг нь адилхан 6-р сарын 1 гээд биччихсэн байна л даа.

Д.Идэвхтэн:-Ерөнхийлөгчийн тухай хууль ердийн журмаар мөрдөгдөх нь байна. Цогтсайхан. Энэ найруулгыг хүлээж авлаа. Ингээд Ерөнхийлөгчийн тухай хуульд өөрчлөлт оруулах тухай хуулийн эцсийн найруулгыг сонслоо.

Засгийн газрын тухай хуульд нэмэлт, өөрчлөлт оруулах тухай хуулийн эцсийн найруулгатай холбогдуулж саналтай гишүүн байна уу? алга байна. Сонслоо.

Төрийн тусгай хамгаалалтын тухай хуульд нэмэлт, өөрчлөлт оруулах тухай хуулийн эцсийн найруулгатай холбогдсон саналтай гишүүн байна уу? алга байна. Сонслоо.

Дөрвөн хуулийн эцсийн найруулга сонслоо шүү, гишүүд ээ. Төсвийн хууль, Үндсэн чиглэл, Мөнгөний бодлого гээд одоо уг нь сонсмоор байна л даа. Бүгдийг нь тараачихсан. Бүх гишүүдэд байгаа. 

Төрөөс мөнгөний талаар 2008 онд баримтлах үндсэн чиглэлийг батлах тухай УИХ-ын тогтоолын эцсийн найруулгатай холбогдуулж саналтай гишүүн байна уу? алга байна. Мөнгөний бодлогын эцсийн найруулгыг сонслоо.

Монгол Улсын эдийн засаг, нийгмийг 2008 онд хөгжүүлэх үндсэн чиглэл батлах тухай УИХ-ын тогтоолын эцсийн найруулгатай холбогдуулж саналтай гишүүн байна уу? 

Ч.Улаан:-Үндсэн чиглэлийн арын хүснэгтэн дотор үг үсэг редакцийн шинжтэй нэлээн юмнууд байна. Би дээр нь тэмдэглэчихсэн. Жишээлбэл, нөхөн төлбөрийн хэлбэрээр санхүүжүүлэхийг дэмжинэ гээд. Тэгэхээр тэрнийг үг үсгийг нь олоод дараа төлбөртэй хэлбэрээр хэрэгжүүлэх гэх жишээтэй, редакц хийхээр юмнууд байна. Би яг тэмдэглэчихсэн хувиа авчирсангүй, энэ Тамгын газрынханд өгчих үү? 38, 39, 75, 114, 276-р хуудсууд дээр маш тодорхой юмнууд тэмдэглэчихсэн байгаа.

Ц.Сүхбаатар:-Улаан гишүүнтэй бараг санал ойролцоо юмаа. Редакциар авна гээд бараг тохирчихсон юм. Зүйл юугий нь санахгүй байна. Уул уурхай гээд мэргэжилтэй ажилчин бэлтгэнэ гэсний өмнө барилга гэж нэмье гэсэн юм. Тэрнийг редакцид авна гэсэн гээд протоколыг нь үзсэн чинь саналаа татъя гээд баахан юмнууд явсан шүү дээ. Тэр дотор нь протокол нь холилдоод саналаа татъя гээд явчихсан юм байна лээ. Зөвхөн уул уурхай гол гол салбарын ажиллах хүчний сургалтыг нэмэгдүүлнэ гэсэн ийм чиглэлээр редакцийн маягтай юм авъя гээд яригдсан юм. Саналаа татлаа гэдэг дотор явчихсан юм байна лээ. Зөвхөн уул уурхай гэсний дараа барилга гэж нэмэх гэж байгаа юм. Яагаад гэвэл уул уурхайн салбарт ажиллах мэргэжилтэй ажилчин шаардлагатай. Барилга бүр чухал өнөөдөр. Гаднаас хүн орж ирж байна, дотооддоо ийм байна гээд. Бас цаана нь тийм юм байгаа юм. Тэрнийг нэмчихье, редакциар авчихъя гэсэн юм саналаа татлаа гэдэг олон юман дотор нийгмийн чиглэлийн арга хэмжээн дотор явчихсан юм байна лээ. Энийг анхааралдаа аваачээ. Зөвхөн уул уурхай ажилтанд барилга, зам гэсэн юм оруулъя гэсэн юм.  Редакцийн л юм даа.

Д.Идэвхтэн:-Барилга, зам гэсэн хоёрыг үгийг оруулъя гэж тогтсон юм байна шүү дээ, Цогтсайхан.

Э.Бат-Үүл:-Энэ бас Улаан гишүүнийг ярихаар санаад асуугаад байна. Дамиран гишүүн мэдэж байгаа. Сумдад жижиг дунд үйлдвэр байгуулах, ажлын байрыг нэмэгдүүлэх гэдгээр редакциар авъя гээд хэлсэн шүү дээ, 300 сая. Тэгэхдээ сумдад гэж эхлэе гээд. Заавал сумдад гэж эхлэхгүй бол болохгүй гэж редакциар тохироод Их Хурал дээр тохирсон юм. Лүндээжанцан дарга яг хурал удирдаж байсан. Авлаа гэж тохирсон. Би тэр сумдад гэдэг юугаа хайгаад олохгүй байна л даа. Байхгүй байна. Тэр сумдад гэдэг нь яваад наадах чинь бүр өөр утгатай болоод явчихаж байгаа юм. Шал өөр утгатай болоод явчихаж байгаа юм. Өгүүлбэр чинь. Сумдад ажлын байр нэмэгдүүлэх, жижиг дунд үйлдвэр гээд, тэгээд цаашаа үйлдвэрлэлийн гээд ингээд явчихсан байж байгаа. Тэгээд 300 сая доллар гээд. Доллараар байсан л даа тэгэхэд. Доллараа төгрөг болгоё гээд яриад байсан шүү дээ.

Д.Идэвхтэн:-Төсөвт бол тусгагдаагүй шүү дээ, тийм ээ?

Э.Бат-Үүл:-Харин тийм, үндсэн чиглэлд орчихоод төсөвт яагаад ороогүй юм.

Д.Идэвхтэн:-Ороогүй л дээ, орох ч боломжгүй. Бат-Үүл гишүүний саналыг сонслоо. Улаан гишүүн, Сүхбаатар гишүүн, Бат-Үүл гишүүдийн хэлсэн саналыг харгалзаж үзээд тэгээд Монгол Улсын эдийн засаг, нийгмийг 2008 онд хөгжүүлэх үндсэн чиглэл батлах тухай УИХ-ын тогтоолын эцсийн найруулгыг сонслоо гэж ойлгож болж байна уу? саяны гишүүдийн гаргасан саналыг нарийн редакц хийх нь байна.Саяны тэр гишүүдэд үзүүлэх хэрэгтэй. Энийг сонслоо шүү гишүүд ээ.

Дараа нь Монгол Улсын нэгдсэн төсвийн тухай хуульд нэмэлт, өөрчлөлт оруулах тухай хуулийн эцсийн найруулгыг та бүгдэд тараасан. Энэ найруулгатай холбогдуулж саналтай гишүүд байна уу? алга байна. Энэ хуулийн эцсийн найруулгыг сонслоо.

Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн эцсийн найруулгыг мөн гишүүдэд тараасан байгаа. Энэ хуулийн эцсийн найруулгатай холбогдуулж саналтай гишүүн байна уу? Энэ хуулийн эцсийн найруулгыг сонслоо.

Нийгмийн даатгалын тухай хуульд нэмэлт, өөрчлөлт оруулах тухай хуулийн эцсийн найруулгыг гишүүдэд тараасан байгаа. Саналтай гишүүн байна уу?

Ц.Сүхбаатар:-Нийгмийн даатгалын тухай хуульд өөрчлөлт оруулах тухай хуулин дээр яг санал хураахын өмнө Пүрэвдорж гишүүн, Батбаяр гишүүн бид нар ярьж байгаад Улаан гишүүний гаргасан санал дээр нэмээд, яг өргөн барьсан хуулийн 2, 3-р зүйлийг хүчингүй болгохоор санал хураагдчихсан юм. Тэр нь ямар учиртай юм гэхээр Нийгмийн даатгалын хуулийн зарим зүйл заалтыг хүчингүй болгох тухай юм байгаа юм. Тэр нь эргээд шимтгэлийн хувийг бууруулах хууль бий шүү дээ. Тэрэн дотор баахан зүйл заалтууд байгаа учраас бүхэлд нь хамтатгаад нийгмийн даатгалын багц хуулийнхаа хүрээнд шийдье. Зөвхөн сангийн орлого зарлагыг УИХ-аар батлая, нийгмийн даатгалын сангийн орлого, зарлагыг. Тэгээд шимтгэлийнхээ хувь хэмжээг тогтоочихъё.Тэгээд үйлдвэрийн ослын шимтгэлийн хувь хэмжээг энэ хуулиараа тогтооё гэдгээ шийдээд, бусад хүчингүй болгох наана цаана асуудлыг нь багц хуулийнхаа хүрээнд нэгтгэж авч үзэхгүй бол зарим нь үндэсний зөвлөл батлах, зарим нь Их Хурал батлах ийм юмнууд байгаа учраас бүхэлдээ үндэсний зөвлөлийг байгаа ч юм шиг, үгүй ч юм шиг. Эсвэл бүр хэвээрээ үлдэх юмнууд байна. 

Тийм учраас энийг нь авч үлдье гээд өргөн барьсан хуулийн 2, 3-р зүйлийг хүчингүй болгоё гээд санал хураагдчихсан. Тэрнийг нь ажлын албанд би хэлж байсан юм. Тэр нь анзаарагдалгүйгээр шууд анх өргөн барьсан Төсвийн байнгын хороогоор хэлэлцсэн хууль тэр чигээрээ хэлэлцэгдээд редакциар ороод ирсэн байна. Энийгээ эргэж харж үзээчээ. Тэгэхгүй бол эргээд Нийгмийн даатгалын багц хуулийг хэлэлцэх асуудал шийдэгдээд шимтгэлийн хуулийг 10 хэдэн гишүүн өргөн барьсан. Тэрэн дотор баахан хамрах хүрээг өргөтгөх, нийгмийн даатгалын эрх үүрэгтэй холбоотой баахан заалт байдаг. Энийг нааш цааш нь учрыг нь олохгүй бол ингээд шууд хийчих боломжгүй байна. Энэ концепц дотроо авахыг нь аваад, хаяхыг нь хаяад эргээд гарахад нийгмийн даатгалын хууль төсвийн хуультайгаа зохицоод шийдчих юм байна гэсэн асуудал шийдэгдсэн юм. Энэ андуурагдаад редакциар ороод ирсэн байна лээ. Энийг анхаарч үзээчээ гэж байгаа юм.

Д.Идэвхтэн:-Нийгмийн даатгалын тухай хуульд нэмэлт, өөрчлөлт оруулах хуулийн эцсийн найруулга дээр анхаарах юм байна шүү. Сая Сүхбаатар гишүүн ярилаа. Санал хураасан зүйлийг үзэхээр тодорхой болох байх. Өөрөөр хэлбэл Нийгмийн даатгалын үндэсний зөвлөлийн эрхийг хязгаарласан заалт уг нь анх төсөлдөө орж ирсэн, тэрнийг дараа ярихад нь бөөнтүүлж ярья гэж хойшлуулсан хэрэг шүү дээ. Гэх мэт асуудлууд байгаа. Тэрнийг дахиж уншиж, редакцийг дахин сонсоё. Тийм учраас энэ редакц сонсоогүй шүү. 

Дараа нь Засгийн газрын тусгай сангийн тухай хуульд нэмэлт, өөрчлөлт оруулах хуулийн эцсийн найруулга байна. Энэ хуулийн эцсийн найруулгатай холбогдуулж саналтай гишүүн байна уу? алга байна. Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн эцсийн найруулгыг сонслоо.

Төрийн албаны тухай хуулийн зарим зүйл заалтыг хүчингүй болсонд тооцох тухай хуулийн эцсийн редакц гишүүдэд тараасан байна. Саналтай гишүүн байна уу? алга байна. Энэ хуулийн эцсийн найруулгыг сонслоо.

Дараа нь онцгой албан татварын тухай хуульд өөрчлөлт оруулах тухай хууль байна. Энэ хуулийн редакцтай холбогдсон саналтай гишүүн байна уу? алга байна, редакцийг сонслоо.

Дараа нь Эрүүл мэндийн тухай хуульд нэмэлт, өөрчлөлт оруулах тухай хуулийн эцсийн найруулга та бүгдэд тараасан. Энэ эцсийн найруулгатай холбогдуулж саналтай гишүүн байна уу? алга байна. Энэ хуулийн эцсийн найруулгыг сонслоо.

Мөн Эрүүл мэндийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд өөрчлөлт оруулах тухай хуулийн редакцийг та бүгдэд тараасан. Энэ редакцтай холбогдуулж саналтай гишүүн байна уу? алга байна. Редакцийг сонслоо.

Иргэний эрүүл мэндийн даатгалын тухай хуульд нэмэлт өөрчлөлт оруулах тухай хуулийн редакц та бүгдэд тараасан. Саналтай гишүүн алга байна, редакцийг сонслоо.

Нэг удаагийн буцалтгүй тусламж олгох тухай УИХ-ын тогтоолын редакц тарсан. Саналтай гишүүн байна уу? алга байна. Тогтоолын редакц сонслоо.

Төсвийг хэрэгжүүлэх арга хэмжээний тухай УИХ-ын тогтоолын эцсийн найруулгыг тараасан байгаа. Саналтай гишүүн байна уу? алга байна. Энэ тогтоолын редакцийг сонслоо.

Хот байгуулалтын салбарын төслийн зээлийн хэлэлцээрийг соёрхон батлах тухай хуулийн эцсийн найруулгыг тараасан. Саналтай гишүүн байна уу? алга байна. Хэлэлцээрийг соёрхон батлах тухай хуулийн эцсийн найруулгыг сонслоо.

Ингээд одоо нийтдээ 21 редакциас 18-ыг нь сонслоо. Одоо Монгол Улсын 2008 оны төсвийн тухай хууль, Монгол Улсыг хөгжүүлэх сангийн 2008 оны төсвийн тухай хууль, Нийгмийн даатгалын сангийн тухай 2008 оны төсвийн тухай хууль гэсэн энэ гурван хуулийн эцсийн редакцийг нарийвчилж сонсох нь ээ. Энэ үлдэж байна. Гишүүдэд материал тараачихсан байгаа. Дараагийн чуулганы хуралдаан дээр сонсоно.

Монгол Улсын эдийн засаг, нийгмийг 2008 онд хөгжүүлэх үндсэн чиглэл батлах тухай УИХ-ын тогтоолын талаар гурван гишүүн санал гаргалаа, Улаан гишүүн, Сүхбаатар гишүүн, Бат-Үүл гишүүн. Энэ гурван гишүүний саналыг харгалзаж үзээд редакцийг сонссонд тооцсон шүү. Тэгэхээр гишүүдийн саналыг редакц дотор харгалзаж үзээрэй. Ингээд Их Хурлын шийдвэрүүдийн эцсийн найруулгыг сонсож дууслаа. Гурван хууль дахиж сонсох нь байна.

За ирц бүрдвэл хэлэлцэх асуудалдаа ормоор байна. Одоо 34 гишүүн байна. 

Монгол Улсын 2008 оны төсвийн тухай хуулийн эцсийн найруулга дээр саналтай гишүүд байна уу?

С.Ламбаа:-Тэр нарийн тоонуудыг харнаа.

Д.Идэвхтэн:-Монгол Улсыг хөгжүүлэх сангийн тухай хуулийн эцсийн найруулга байна. Материалуудыг бүгдийг тараасан. Том зузаан материал очсон байгаа. Түүн дотроос 2008 оны төсвийн хуулийг сайн үзэх ёстой. 

Монгол Улсыг хөгжүүлэх сангийн 2008 оны төсвийн тухай хуулийн редакцийг сонслоо шүү. Төсвийн нэгдсэн хууль бүгдийг нь хамтруулж үзэх гэж байгаа юмуу? Тэгвэл Нийгмийн даатгалын сангийн тухай хуулийг мөн адил хойшлууллаа шүү. Гурван хуулийн редакцийг дахин сонсохоор боллоо. Сайн үзнэ шүү гишүүд ээ.

2007 оны 12-р сарын 14-ний өдрийн нэгдсэн хуралдааны үдээс хойшхи хуралдаан ирц бүрдсэн учраас нээгдэж байна. 42 гишүүн ирж, 55.3 хувийн ирцтэйгээр хуралдаан нээгдлээ. Өнөөдрийн хуралдаанаар Мөнхтуяа гишүүний асуулгад хариулах байсан боловч хариулт бэлэн бус байгаа учраас хойшлуулсан. Хоёр асуудал хэлэлцэхээр төлөвлөсөн байгаа өнөөдөр.

Нэгдүгээрт, Онцгой албан татварын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг хэлэлцэнэ.

Хоёрдугаарт, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл, Тогтоолд нэмэлт, өөрчлөлт оруулах тухай УИХ-ын тогтоолын төслийг хэлэлцэнэ. Энэ хоёрыг хоёулан дээр нь хэлэлцэх эсэхийг шийдэх байгаа. Ингээд энэ хоёр асуудлыг хэлэлцье гэж тогтож байна. Одоо нэгдүгээр асуудлаа хэлэлцэж эхлэе.

Нэг.Онцгой албан татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төсөл /хэлэлцэх эсэх/

Онцгой албан татварын тухай, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг хэлэлцэж эхлэе. Хууль санаачлагчийн илтгэлийг Үйлдвэр, худалдааны сайд Наранхүү тавина.

Х.Наранхүү:-УИХ-ын дэд дарга, эрхэм гишүүд ээ,

Газрын тосны бүтээгдэхүүнээр тасралтгүй найдвартай хангах, эдийн засгийн тогтвортой байдлыг хангахад газрын тосны бүтээгдэхүүний компаний нөөц бүрдүүлэх асуудал нь их чухал ач холбогдолтой болоод байгаа юм. Газрын тосны бүтээгдэхүүний тухай 2005 оны 7-р сарын 1-ний өдрийн Монгол Улсын хуулийн 13-ын 3-т эзэмшигч нь Засгийн газраас тогтоосон журмын дагуу компанийн нөөцийг бүрдүүлнэ гэж заасан. Үүнтэй холбогдон компанийн нөөц бүрдүүлэхэд аж ахуйн нэгж, пүүс компанид түүнийг нөөцлөх, импортлох, тээвэрлэх, хадгалахад тодорхой хэмжээний зардал гарах, энэ нь тэдгээрийн үйл ажиллагаанд бас хүндрэл учруулахаар харагдаж байгаа юм.

Газрын тосны бүтээгдэхүүний компанийн нөөц бүрдүүлэх үүрэг хүлээж буй аж ахуйн нэгж пүүс компаниудад нөөц бүрдүүлэх үүднээс газрын тосны бүтээгдэхүүний онцгой болон нэмэгдсэн өртгийн албан татварын төлөх хугацааг хойшлуулах замаар асуудлыг зохицуулах нь зүйтэй гэж үзэж байгаа юм.

Онцгой албан татварын тухай Монгол улсын хуулийн 8-ын 1-д компанийн нөөц бүрдүүлэх зорилгоор импортлож байгаа газрын тосны бүтээгдэхүүнд онцгой албан татвар, нэмэгдсэн өртгийн албан татварыг компанийн нөөц бүрдүүлэх, аж ахуйн нэгжийн нэр, дизелийн түлш, авто бензиний заавал байлгах нөөцийн тоо хэмжээ, сэлгээ хийх хугацааг тогтоосон Засгийн газрын шийдвэрийг үндэслэн компанийн нөөцийг сэлгэх зорилгоор борлуулж эхэлсэн өдөр ногдуулна гэсэн нэмэлтийг 2005 онд оруулж баталсан боловч 2006 онд Онцгой албан татварын тухай хуулийг шинэчлэн найруулж батлахдаа компанийн нөөц бүрдүүлэхэд ихээхэн ач холбогдол бүхий дээрх заалтыг орхигдуулсан байгаа юм.

Энэхүү заалтыг сэргээж газрын тосны бүтээгдэхүүний үйлдвэрлэл, бөөний худалдаа эрхлэх тусгай зөвшөөрөлтэй аж ахуйн нэгж, пүүс, компаниудын компанийн нөөц бүрдүүлэхэд эдийн засгийн дэмжлэг үзүүлэх зорилгоор компанийн нөөц бүрдүүлэхэд зориулан Монгол улсын 30 хоногийн хэрэглээтэй тэнцэх хэмжээний газрын бүтээгдэхүүнд ногдох онцгой болон нэмэгдсэн өртгийн албан татварын төлбөрийг 30 хоногоор хойшлуулан төлөхийг зүйтэй гэж үзсэн Онцгой албан татварын тухай хуульд нэмэлт, өөрчлөлт оруулах тухай болон Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн үзэл баримтлал төслийг боловсруулж бэлэн болгоод та нөхдөд толилуулж байна.

Д.Лүндээжанцан:-Одоо хууль санаачлагчийн илтгэлтэй холбогдуулж асуух асуулттай гишүүд асуултаа асууя.

Манай өнөөдрийн чуулганы нэгдсэн хуралдаанд ХААИС-ийн эдийн засаг, бизнесийн сургуулийг оюутнууд оролцож байна. Та бүхэнд удахгүй болох шинэ жилийн мэнд, мөн энэ хичээлийн жилийн шүүлэг шалгалт эхэлсэн байх, сурлагын их амжилтыг хүсэн ерөөе. /УИХ-ын гишүүд алга ташив/

Э.Бат-Үүл:-Төсөвт ямар хэмжээний хүндрэл учирч байна. 

Х.Наранхүү:-Энэ бол 30 хоногийн хугацаагаар төлбөрийг хойшлуулна гэж байгаа болохоос биш төлбөрөөс ямар нэгэн чөлөөлөх тухай ойлголт байхгүй. Тийм учраас төсөвт орох ёстой татварын хэмжээ өөрчлөгдөхгүй гэж ойлгож байгаа.

Э.Бат-Үүл:-30 хоног төлбөрийг хойшлуулна гэж юу гэсэн үг вэ?

Х.Наранхүү:-30 хоног гэсэн хоногийн тоо нь уу?

Э.Бат-Үүл:-Би чинь энэ байнгын хороо биш учраас энд орж ирээд сонсож байна л даа. Би энэ байнгын хорооных нь гишүүн биш байхгүй юу. Тэгээд би чуулган дээр сонирхоод асуугаад байна л даа. 30 хоногоор хойшлуулна гэдэг нь ямар давуу байдал өгөөд тэгээд тэд нарын сонирхлыг яагаад бий болгож байгаа юм.

Х.Наранхүү:-30 хоногийн дотор ер нь нөөц бүрдүүлэх хууль бол байж байдаг, нөөц бүрдүүлнэ гэдэг бол тодорхой хэмжээний бүтээгдэхүүнийг хадгалах, нөөцлөх, тэрнийг ууршилтаас хамгаалах гээд нэлээн бас ажиллагаатай, зардал төсөв шаардлагатай байдаг. Гэтэл компаниуд угаасаа хөрөнгө санхүүгийн бололцоо муутай байдаг, дотоод зах зээл дээр санхүүгийн зээлийн хүү бусад орнуудтай харьцуулахад харьцангуй өндөр байдаг учраас энэнтэй холбогдсон зардлуудыг санхүүжүүлэхэд хүндрэлтэй. Компаниудын хувьд өдөр тутмын үйл ажиллагаандаа аль болохоор энэ нөөцийг их байлгах сонирхол байдаггүй. 

Л.Гансүх:-Нийт савны багтаамж, нөөц бий болох хэмжээ ер нь багцаагаар хэд хавьцаа гэж тооцоолсон тооцоо байна, тийм юм байна уу?

Х.Наранхүү:-Улсын хэмжээгээр саявтар яамнаас ийм үзлэг хийгээд ер нь бараг 400-гаад мянган тн-ын нийт улсын хэмжээний сав багтаамж байгаа гэсэн ийм бүртгэл гарсан. Тэрэн дотор улсын нөөцтэй холбоотой 40-өөд мянган тн-ын ийм нөөц. Гэхдээ энэ сав суулгаас өнөөдөр яг чанар, шаардлага хангасан ийм хэмжээ нь 120-130 мянган тн-ын хэмжээтэй сав байгаа гэж ойлгож байгаа.

Л.Гансүх:-Ер нь 100 орчим мянган тн-оо барьж чадна гэж үзэж байна уу? нэг сард. Болно гэж үзэж байна уу?

Х.Наранхүү:-Тийм

Ц.Дамиран:-Нефть импортлогч компаниудын санхүүгийн ачааллыг бууруулах зорилгоор хуучин хил дээрээс нь татварыг нь борлуулсны дараа сарын дараа авахаар оруул гэж байгаа юм байна л даа, би тэгж ойлгож байна, нэгдүгээрт.

Хоёрдугаарт, компанийн нөөц бүрдүүлж байгаа гэсэн ийм нэрээр орж ирж байгаа нефть бүтээгдэхүүнд татвар ногдуулахгүй юм байна. Гэтэл яг компанийн нөөц бүрдүүлж байгаа гэдэг нэрийн дор баахан баталгаагүй түлш оруулж ирэх юм биш биз дээ, нэгдүгээрт.

Хоёрдугаарт, бид нар шатахуунаа юмуу нефть бүтээгдэхүүнээ сэлгэх болоогүй гээд нийт импортлож байгаа бүтээгдэхүүний 5 хувийн хэмжээний татвар байнга төлөхгүй байх нь байна шүү дээ. Энэ дээр яаж хяналт тавих юм бэ? хяналтаа ямар журмаар тавья гэж байгаа юм бэ? Засгийн газраас журам гарах юм байна, энэ дээр яаж хяналт тавих вэ?

Хоёрдугаарт, 30 хоногийн дараа төлнө гэж байна шүү дээ, тэгтэл борлуулаагүй байна гээд байвал яаж тооцоо хийх юм бол, энийг та нар хэр зэрэг сайн бодсон бэ?

Х.Наранхүү:-Ер нь хяналтын тусгай тусгай журам гарна Засгийн газраас. Тийм учраас ямар нэгэн илүү дутуу бүтээгдэхүүн энд хамаарагдах тийм боломж багатай. Яагаад гэвэл энэ Засгийн газрын шийдвэрээр тэгээд энэнийхээ дагуу гарах журмын дагуу. Нөгөө талаар энэ бүтээгдэхүүн борлогдох гэдэг нь яг гаалиар орж ирсэн, эсвэл гаалийн баталгаат агуулахаар орж ирсэн өдрөөр бүртгэлээр гарч байгаа учраас энэ дээр ямар нэгэн тийм хүндрэл учрахгүй гэж үзэж байгаа.

С.Отгонбаяр:-30 хоног хойшлуулаад улсын шатахууны нөөц бүрдүүлсэн тохиолдолд үнийн тогтвортой байх байдал, үнэ ханш доошоо буурах тийм бололцоо нөхцлийг судалсан зүйл байна уу? нэгдүгээрт.

Хоёрдугаарт, 30 хоногт түрүүн 120-125 мянган тн гэж хэлэв ээ дээ. Тэгэхээр ийм хэмжээний яг бензин шатахуун нөөцлөх тийм бололцоо нөхцөл энэ Улаанбаатарт байна уу? 125 мянгаараа хадгалагдаад явдаг бололцоо нөхцөл байдаггүй юм шиг ойлгогдоод байдаг юм. Аймаг, орон нутгийн хадгаламжийн сав суулга нь багтаад ингэж тооцож байгаа дүн гарч ирж байна уу?

Х.Наранхүү:-Түрүүчийн хэлдэг 120, 130 мянга гэдэг бол чанар хангасан, шаардлага хангасан сав суулганыхаа хэмжээг ярьсан юм. Сарын дотор ерөнхийдөө 40-өөд мянган тн манай улсын хэрэгцээ тийм байгаа л даа. Үнийн хувьд бол энэ арга хэмжээ бол зах зээлийн үнэд төдийлөн нэг их нөлөөлөхгүй. Яг нарийн тооцож үзэх юм бол ерөөсөө 3-5 төгрөг нэг литр дээр буурч магадгүй гэсэн ийм тооцоо гарсан юм.

С.Отгонбаяр:-Сая оросуудыг ирэхэд улаан буудайтай ялгаагүй нөөцлөх хэлбэрээр, шатахуун нөөцлөх гэрээ хэлцэл дээр үнэ ханшийг тогтвортой байлгах, арай хямдарсан хэлбэрээр нийлүүлж байх ийм нөхцөл бололцоог хангалаа гэсэн хэлбэрээр мэдээлэл өгөөд байсан. Тэрэнтэй адилхан тийм хөнгөлөлттэй үнээр нийлүүлэх тийм шатахуун бололцоо хэр байгаа юм бэ? 

Х.Наранхүү:-Хөнгөлөлттэй үнэ гэдэг асуудлыг яг тэр нефть бүтээгдэхүүнээ хариуцаж, аж ахуйн нэгжийн төлөөлөгчид нь бууруулна, хөнгөлнө гэсэн тийм үүрэг амлалт өгөөгүй. Нийлүүлэлтийг тогтворжуулах дээр Засгийн газраас энэ дээр асуудал байхгүй, нийлүүлэлтийг бид нар тогтмол хангах боломжтой. Үнийн хувьд бол одоо энэ угаасаа 12 сар, 1 сар, 2 сарын хугацаанд бол үнэ буудаг тал бий. Энэ нь олон жилийн дунджаар тэгж харагдаж байгаа. Тэгэхээр энэ оруулж байгаа хуулийн төслийн асуудал бол үнэтэй холбоогүй асуудал. Энэ бол улсын нөөцийг бүрдүүлэх, компанийн нөөцийг бүрдүүлэхтэй холбогдолтой асуудал. Энэний үр дүн нь дунд хугацааны тогтвортой байдлыг хангах, дунд хугацааны улс орны аюулгүй байдлын талаас нь харсан ийм л арга хэмжээ юм.

Д.Лүндээжанцан:-Ингээд хууль санаачлагчийн илтгэлтэй холбогдуулан асуух асуулттай гишүүд асуултаа асууж дууслаа. Одоо уг хуулийн төслийн талаар Төсвийн байнгын хорооны санал дүгнэлтийг сонсоё. Санал дүгнэлтийг УИХ-ын гишүүн Адъяа танилцуулна.

Г.Адъяа:-УИХ-ын дарга, эрхэм гишүүд ээ,

Монгол Улсын Засгийн газраас 2007 оны 11 сарын 5-ны өдөр УИХ-д өргөн мэдүүлсэн Онцгой албан татварын тухай хууль, Нэмэгдсэн өртгийн алба татварын тухай хуульд нэмэлт оруулах тухай хуулийн төслийг хэлэлцэх эсэх асуудлыг Төсвийн байнгын хороо 2007 оны 12-р сарын 14-ний өдрийн хуралдаанаараа хэлэлцлээ. 

Газрын тосны бүтээгдэхүүний үйлдвэрлэл, бөөний худалдаа эрхлэх тусгай зөвшөөрөл эзэмшигч аж ахуйн нэгжид нефть бүтээгдэхүүний нөөц бүрдүүлэхэд эдийн засгийн дэмжлэг үзүүлэх зорилгоор компанийн нөөц болон Монгол улсын 30 хоногийн хэрэглээтэй тэнцэх хэмжээний газрын тосны бүтээгдэхүүнд ногдох онцгой болон нэмэгдсэн өртгийн албан татварын төлбөрийг хойшлуулахаар энэхүү хуулийн төслийг санаачлан боловсруулжээ. 

Газрын тосны нөөц бүрдүүлэх аж ахуйн нэгжүүдийн санаачилгыг дэмжин урамшуулах нь зүйтэй гэж үзэн Төсвийн байнгын хорооны хуралдаанд оролцсон гишүүд уг хуулийн төслийг санал нэгтэйгээр дэмжиж УИХ-ын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

УИХ-ын эрхэм гишүүд ээ, 

Онцгой албан татварын тухай хууль, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлаар Төсвийн байнгын хорооноос гаргасан санал дүгнэлтийг хэлэлфцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан:-Одоо байнгын хорооны санал дүгнэлттэй холбогдуулан асуулт асуух гишүүд асуултаа асууя.

Б.Батбаяр:-Би ч уг нь энэ асуудал дээр ч байнгын хороон дээр саналаа хэлсэн л дээ. Ер нь энэ албан татварыг төлбөрийг хойшлуулах, албан татварыг чөлөөлөх, ялангуяа аж ахуйн нэгжүүдэд. Энэ чинь хууль зүйтэй зохицохгүй ээ гэдгээ хэлсэн. Тэгэхээр ийм асуудал гараад байгаа юм, байнгын хорооноос асуухад. За яахав нефть бензин ховордлоо гээд нөөц бүрдүүлнэ гээд албан татварыг хойшлуулж байгаа юм байна л даа. Тэгэхээр одоо гурил, талх, мах гээд ховордоод ирэхээр нь бас л энэ байдлаар үргэлжлүүлэх үү, яахав гэдэг асуудлыг. Юу гэж энийг тооцоолсон юм бэ гэж асуумаар байна.

Л.Пүрэвдорж:-Батбаяр гишүүний асуултанд хариулъя. Таны санаа зовж байгаатай байнгын хороо, УИХ-ын бүх гишүүд, Засгийн газар ч гэсэн санал нэг байгаа. Үнэхээр энэ тийм зөв арга биш юмаа. Гэхдээ өнөөдөр энэ газрын тосны үнэ их өсч байгаа. Дэлхий даяар тогтворгүй байгаа. Нөгөө талаасаа манай улсад газрын тосны нөөц ерөөсөө 7-хон хоног байдаг юм байна. Улс энийг нөөцөлж чадахгүй байгаа. Тэгтэл компаниуд юу гэж байна вэ гэхээр зэрэг бид өөрсдийнхөө бизнесийг ч бодсон, төрийнхөө ажлыг ч бодсон, бид нар нөөцөө нэмэгдүүлэх арга хэмжээ авъя. Засаг жаахан дэмжээд өгөөчээ гэж байгаа учраас нэг удаагийн арга хэмжээ болгож ингэж авч байгаа зүйлээ гэдгийг хэлье дээ.

Б.Батбаяр:-Татвар чөлөөлөх асуудал байна шүү дээ, гол нь энэ л дээ. Заавал ингэж нөөц. За яахав нэг удаа ингээд өнгөрдөг юм байж. Энийг чинь газрын тосоо, бензин нефть бүтээгдэхүүнээ хэмнэх талаас нь энийг хэрэглээг нь багасгах талаас ямар арга хэмжээ авъя гэж бодож байгаа юм бэ, энэ бол гол зарчим гэж би ингэж үзэж байгаа юм. Миний хувьд. Өдөр шөнөгүй машин унаад энэ гудамжаар дүүрэн утаа үнэртүүлээд үнэхээр хүнд байна шүү дээ. Машингүй ч хүн алга болж. Тэгээд тэр машинууд нь болохоор бензин их иддэг, утаа их гаргадаг гээд стандартад тохирохгүй ийм машинууд байна. Энэ талаар ямар арга хэмжээ авахаар төлөвлөж байгаа юм бэ? Цаашдаа энэ асуудал чинь хамгийн гол нь шүү дээ. Яахав нэг удаа ингээд өнгөрчээ.

Л.Пүрэвдорж:-Байнгын хороон дээр төлөвлөгдөөд хийнэ, тэгнэ ингэнэ гэсэн ажил бол алга. Засгийн газар дээр асуудал яаж боловсрогдож байгаа нь одоохондоо над мэдээлэл алга. Ер нь УИХ-ын гишүүд санаа зовж байгаа бол та ч гэсэн санаачлаад байх юм бол байнгын хороо энэ асуудал дээр хамтарч ажиллахад бэлэн байна гэдгээ илэрхийлэх л байна.

Д.Идэвхтэн:-Байнгын хорооны санал дүгнэлттэй холбогдуулж асуулт хариулт дууслаа. Одоо дэгээр бол Байнгын хорооны санал дүгнэлтийг дэмжиж үг хэлж болно, бас татгалзаж үг хэлж болно. Ер нь өнөөдөр хэлэлцэх эсэх асуудлыг шийдэх учиртай. Тэгэхээр нэр өгсөн нэг гишүүн байна. Бат-Үүл гишүүний саналыг сонсоё. үний дараагаар санал хураалт явуулна.

Э.Бат-Үүл:-Би Батбаяр гишүүний хэлж байгаагаас арай өөр саналтай байгаа юм. Ер нь улс орны айл өрхүүд нь, дээрээс нь улс нь өөрийнхөө найдвартай нөөцтэй болох шаардлагатай юм шиг байна. Ойрын ирээдүй прогноз хараад байхад. Жишээ нь, дулаарлаас болоод нийтдээ хүнсний нөөцийн тогтворгүй байдал үүснэ гээд л яриад байх юм байна шүү дээ. Энд тэнд айхтар ган болоод. Энэ жилийн буудайн үнэ өсдөг чинь бас гантай холбоотой байхаа. Нэлээн том том буудай нийлүүлэгч нар тэр орнуудад учирсан гантай холбогдсон асуудал. Яг энэ жил тийм юм болсон шүү дээ. Энэ дулаарлыг уршиг, үр дагавар аюултай гээд миний дуулснаар, миний олж уншиж мэдсэнээр болбол улсууд нөөцийнхөө хэмжээг нэмэгдүүлж байгаа гэж ойлгосон. Аюулгүй байдлынхаа нөөцийн хэмжээг нэмэгдүүлж байгаа гэж . Ер нь бүх төрлийнхөө нөөцийг нэмэгдүүлж байгаа гэж ингэж ойлгосон.

Бид нар бол инээдэмтэй байдалтай суугаад байгаа шүү дээ. Яг үнэндээ бол улс нь 7 хоногийнх гэж ярьдаг, айл бол 1 өдрийнх ч байхгүй. Жишээ нь, Швейцарь гээд жижиг улсууд бол тэр айл өрх нь ч бараг, улс нь бол 3 жил 6 сарын нөөцтэй байдаг гэсэн байх, айл өрх бүр нь өөрсдөө нөөцтэй, ийм нөөцийн сантай байдаг. Ийм  журам луу бид нар шилжих ёстой байхаа. Энэ бол мэдээж их сайн туршилт болох байх. Энүүгээр туршаад үзэхэд тийм үү, үгүй юу Пүрэвдорж гишүүн ээ, цаашдаа бид нар. Өчигдөр бас Их Хурал дээр энэ дээр ярьж л байсан шүү дээ. Ер нь бид нар айл өрхөд ч гэсэн, үндэсний хэмжээнд ч гэсэн аюулгүй байдлын нөөцийн найдвартай нөөцтэй болох шаардлагатай. Би 90-оноос хойш мэдэх юм. Нүүрс байхгүй, цахилгаан станц 7 хоногийн дараа зогслоо шүү л гээд байдаг байсан. Одоо мөн хэвээрээ л яриад байгаа. Энэ байдлаасаа гармаар юм байна лээ л дээ, тийм учраас дэмжиж байна.

Д.Идэвхтэн:-Одоо санал хураалт явуулъя. Томъёоллыг уншъя. Одоо хуулийн төслийг хэлэлцэх эсэх асуудлаар санал хураана. Байнгын хорооны саналаар Онцгой албан татварын тухай, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн томъёоллоор санал хураая. 

Санал хураалтанд 45 гишүүн оролцож, 43 зөвшөөрч, 95.6 хувийн саналаар энэ хуулийн төслийг хэлэлцье гэж тогтож байна. Тийм учраас уг хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүллээ.

Дараагийн асуудалд оръё. Наранхүү сайд болоод Үйлдвэр, худалдааны яамны хүмүүст баярлалаа.

Хоёр.Нэмэгдсэн өртгийн албан татварын тухай хуульд нэмэлт оруулах тухай хуулийн төсөл, Тогтоолд нэмэлт өөрчлөлт оруулах тухай УИХ-ын тогтоолын төсөл /хэлэлцэх эсэх/

Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл, Тогтоолд нэмэлт өөрчлөлт оруулах тухай Их Хурлын тогтоолын төслийг хэлэлцэж эхлэе. Хууль санаачлагчийн илтгэлийг Хүнс, хөдөө аж ахуйн сайд Ганхуяг танилцуулна.

Ц.Ганхуяг:-УИХ-ын дэд дарга, эрхэм гишүүд ээ,

Манай улс сүүлийн жилүүдэд дотоодын хэрэгцээт гурилынхаа 30 орчим хувийг дотоодын буудайгаар, 10 гаруй хувийг тусламжийн буудайгаар хангаж, 60 орчим хувийг нь гурил, буудай байдлаар импортлож байгаа юм. Дэлхийн зах зээл дээр буудайны үнэ 2 дахин өссөн нь манай дотоодын зах зээлд хүчтэй сөрөг нөлөө үзүүлж байна. Гадаад зах зээлд буудай гурилын үнэ өсч, олдоц муутай байгаа нөхцөлд эхний ээлжинд импортын буудай, гурилын гааль, Нэмэгдсэн өртгийн албан татварыг тодорхой хугацаагаар тэг байхаар тогтоох саналыг боловсруулсан юм. Бид энэ арга хэмжээг авснаар гурил, буудай импортлогчдын үйл ажиллагаанд дэмжлэг үзүүлэх замаар гурилын нийлүүлэлтийг нэмэгдүүлж үнийг бууруулах боломжтой болох юм.

Төсвийн байнгын хороогоор энэ асуудлыг хэлэлцэх эсэх асуудлаар хуралдах үед импортын гааль, нэмэгдсэн өртгийн албан татварыг чөлөөлөх хугацааг заах нь хэт их хэмжээний гурил импортлогдож, дотоодын гурилын үйлдвэрийн бүтээгдэхүүний борлуулалтад саад болох учир гааль, нэмэгдсэн өртгийн албан татвараас чөлөөлөх хэмжээг 40 мянган тн-оор тогтоож, харин хугацааг заахгүй байх, хилийн аль боомтоор хэдий хэр гурил импортлож татвараас чөлөөлөхийг Засгийн газар зохицуулах санал гарсныг хүлээн авах боломжтой гэж үзсэн юм.

Их Хурлын дэд дарга, эрхэм гишүүд ээ,

Буудай, гурилын олдоц муудаж, үнэ өсөх магадлалтай байгаа тул энэ асуудлыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Идэвхтэн:-Одоо хууль санаачлагчийн илтгэлтэй холбогдуулж асуух асуулттай гишүүд нэрсээ өгнө үү. Алга байна. Асуултыг тасаллаа.

Одоо Байнгын хорооны санал дүгнэлтийг сонсоё. Байнгын хорооны санал дүгнэлтийг Төсвийн байнгын хорооны гишүүн УИХ-ын гишүүн Батхуяг танилцуулна.

Ж.Батхуяг:-УИХ-ын дарга, эрхэм гишүүд ээ,

Монгол Улсын Засгийн газраас 200 оны 11-р сарын 15-ны өдөр УИХ-д өргөн мэдүүлсэн Нэмэгдсэн өртгийн албан татварын тухай хуульд нэмэлт оруулах тухай хуулийн төсөл, УИХ-ын 1999 оны 27-р тогтоолд нэмэлт оруулах тухай тогтоолын төслийг хэлэлцэх эсэх асуудлыг Төсвийн байнгын хорооны 2007 оны 12-р сарын 11, 14-ний өдрүүдийн хуралдаанаар хэлэлцлээ.

Дэлхийн зах зээл дээрх улаан буудайны үнийн өсөлтөөс хамаарч манай улсад сүүлийн саруудад гурилын үнэ огцом өсч,үүнээс шалтгаалан гурилан бүтээгдэхүүний үнэ өсөхөд нөлөөлж байна. Иймд гурилын үнийн өсөлтийг хязгаарлах зорилгоор импортоор оруулж байгаа гурил, улаан буудайн гаалийн албан татвар, нэмэгдсэн өртгийн албан татварын хувь хэмжээг тэг болгон өөрчлөх нь зүйтэй гэж төсөл санаачлагч үзэж дээрх хууль тогтоолын төслийг боловсруулжээ.

Төсвийн байнгын хорооны 12-р сарын 11-ний өдрийн хуралдаанаар төслүүдийг хэлэлцэх эсэх асуудлыг хэлэлцэх үед УИХ-ын гишүүн Энхболд гурилыг татвараас чөлөөлөх тухай хуулийн төсөл орж ирснээс хойш гурилыг оруулж ирүүлэхгүй байгаагаас үнэ улам өссөөр байна. Буудайг татвараас чөлөөлөхдөө гурилын нөөц нэмэгдтэл гэсэн бодлого барих нь зүйтэй, гурил иддэг бүх хүнд хөнгөлөлт нь тусч болохгүй, УИХ-ын гишүүн Отгонбаяр татварын хөнгөлөлт, чөлөөлөлтийг зөв хэрэгжүүлж, хугацааг нь тодорхой зааж өгөх, УИХ-ын гишүүн Гүндалай энэхүү төсөл нь газар тариаланг хөгжүүлэх биш унагаж магадгүй, төрөөс зохицуулж тариалан сайн ургах газрыг сонгон бодлогоор дэмжих ёстой, гурилын хэрэгцээгээ дотооддоо хангах бодлогыг цэгцтэй хэрэгжүүлэх, УИХ-ын гишүүн Цэрэнбалжир зөвхөн буудайг татвараас чөлөөлбөл хугацаа алдах тул богино хугацааны гурилыг мөн чөлөөлөх нь зөв гэж үзэж байгаагаа илэрхийллээ.

Түүнчлэн УИХ-ын гишүүн Б.Батбаяр зарим бизнес эрхлэгчдэд ямар нэг давуу тал олгож болохгүй, гурилын дараа мах, сүү, ногооны асуудал гарч ирнэ. Хэрэглээг багасгах аргыг бодох ёстой, УИХ-ын гишүүн Мурат үнэ өссөн асуудал яаманд хамаатай, гаднаас хараат байдлыг халах хэрэгтэй, УИХ-ын гишүүн Н.Батбаяр саяхан баталсан төсөв, үндсэн чиглэлд 5 төрлийн хүнсийг ойрын жилүүдэд дотооддоо хангана гэж  тусган баталчихаад байхад Засгийн газар үүнийг хамаагүй гэсэн агуулгатай төсөл оруулж ирсэн, буудайг дэмжиж гурилыг больё, УИХ-ын гишүүн Эрдэнэсүрэн гурил, буудай хоёрыг ялгавартай хугацаагаар чөлөөлж байгаа асуудал тул үүнийг гишүүд анхаарч төслийг дэмжих, УИХ-ын гишүүн Пүрэвдорж гурилын үнийн өсөлт иргэдийн 80-90 хувийг хамарч, ялангуяа малчдад бэрхшээл учруулж байгаа тул гурилын үнийг бууруулах гэсэн зорилготой төслийг дэмжиж байна, гурил ховордвол яахав гэдгээ давхар бодолцож гурилын нөөцийг түргэн бүрдүүлэх гэсэн санал гаргалаа.

Төслүүдийн хэлэлцэх эсэх талаарх саналыг буудай, гурил тус бүрээр томъёолон хураахад аль аль нь дэмжигдсэн бөгөөд харин УИХ-ын гишүүн Н.Батбаяр МАХН олонхиороо асуудалд хандаж байгаа тул Ардчилсан намын зөвлөл гурилын асуудлаар завсарлага авч байгааг мэдэгдсэн болно. 

Байнгын хорооны 12-р сарын 14-ний өдрийн хуралдаанд Нэмэгдсэн өртгийн албан татварын тухай хуульд нэмэлт оруулах тухай хуулийн болон УИХ-ын 1999 оны 27-р тогтоолд нэмэлт оруулах тухай тогтоолын төслийн гурилын талаар заасан заалтуудыг уг хууль, тогтоол батлагдсан өдрөөс хойш импортлосон 40 мянган тн буудайн гурилд ногдох нэмэгдсэн өртгийн болон гаалийн албан татварын хувь, хэмжээг тэг байхаар өөрчлөх саналыг төсөл санаачлагчаас гаргасныг хуралдаанд оролцсон УИХ-ын гишүүд санал нэгтэй дэмжсэн болно. Түүнчлэн 40 мянган тн буудайн гурилыг хилийн аль боомтоор ямар хэмжээгээр оруулах хуваарийг Засгийн газраас баталж хяналт тавихыг УИХ-ын чуулганы нэгдсэн хуралдааны тэмдэглэлд тусган үүрэгжүүлэх нь зүйтэй гэж үзлээ.

УИХ-ын эрхэм гишүүд ээ,

Нэмэгдсэн өртгийн албан татварын тухай хуульд нэмэлт оруулах тухай хуулийн төсөл, УИХ-ын 1999 оны 27 дугаар тогтоолд нэмэлт оруулах тухай тогтоолын төслүүдийг хэлэлцэх нь зүйтэй гэж үзсэн Төсвийн байнгын хорооны санал дүгнэлтийг хэлэлцэн шийдвэрлэж өгөхийг хүсье.

Д.Идэвхтэн:-Байнгын хорооны санал дүгнэлтийг сонслоо. Энэ санал дүгнэлттэй холбогдуулж асуух асуулттай гишүүд нэрсээ өгнө үү.

Ц.Дамиран:-Байнгын хороон дээр энэ талаар яригдсан уу үгүй юу? Гурилыг гаалийн татвараас чөлөөлөөд оруулаад ирвэл үндэсний гурилын үйлдвэрлэл хүнд байдалд орно гэсэн ийм юм зарим гишүүд ярьдаг. Гэтэл Монголд өнөөдрийн байдлаар гурил тээрэмддэг 200 гаруй тээрэм, үйлдвэр байдаг юм байна лээ. Үүнээс хамгийн том нь 2 том үйлдвэр байгаа шүү дээ, Алтан тариа, Улаанбаатар гурил гэсэн. Тэгэхээр зэрэг хэрвээ бид нар гурилын импортын татварыг чөлөөлөхгүй, зөвхөн буудайг нь чөлөөлнө гэх юм бол гурилын хомсдол маш хурдан хугацаанд бий болно. Энэ чөлөөлсөн буудайг чинь оруулж ирэх гэсээр байтал хугацаа алдана. Буудайгаа импортлоод оруулж ирээд, тээрэмдээд, хэвлэж тараах хооронд гурилын хомсдол бий болно, нэгдүгээрт, энэ талаар байнгын хороон дээр юу гэж яригдсан бэ?

Түрүүнд би бас энэ талаар өөрийнхөө бүлэг дээр ярьсан байсан юм л даа. Хэрвээ гурилын татварыг энэ гурилын томоохон үйлдвэрүүддээ төвөг учруулна, дотоодын үйлдвэрлэгчиддээ цохилт болно гэж үзэж байгаа бол боомтын ялгаа гаргаж болох уу, үгүй юу гэж. Тухайлбал, баруун аймгуудад гурилаа яг өөрийнхөө урд талын боомтуудаас авдаг юм л даа, оросууд Цагаан нуурын боомт, Боршоогоор, Ярантай, Бургастай гэсэн ийм боомтуудаар авдаг. Улаанбаатарт үйлдвэрлэсэн гурилыг баруун тийш нь авна гэж баруун 5 аймаг байдаггүй юм. 1 кг гурилын тээврийн зардал нь 200-300 төгрөг болчихдог юм. Баруун талд бол гурил тээрэмдэг хоёр жижиг үйлдвэр байгаа л даа, Увсад байгаа, Баян-Өлгийд байгаа.

Гэтэл эдгээр маань буудай импортлоод оруулж ирсээр байтал баруун талд гурилын үнэ. Өчигдөр Санжмятав гишүүн хэлж байсан байхаа, Завханд уут гурилын үнэ 38 мянган төгрөг болчихлоо гэж. Бид нар энэ дээр жаахан ч гэсэн 7 хоног ч гэсэн хугацаа алдах юм бол эвгүй, хүнд байдалд орох гээд байгаа юм. Тийм учраас гурилын талаар. 

Бат-Үүл гишүүн ийм санал гаргаж байсан. Хэрвээ бид нар гурилын импортыг ингээд чөлөөлөөд байх юм бол бөөний худалдаачдын сүлжээнд ороод, бас тэрнийгээ нөөцлөөд ингээд хомсдолд оруулж магадгүй. Тийм учраас гурилыг хэрвээ импортоос чөлөөлөх юм бол гурил импортлох эрхийг нь гурил тээрэмддэг үйлдвэрүүдэд өгье. Засгийн газрын хяналттай гэсэн. Энэ асуудал байнгын хороон дээр сөхөгдөж яригдсан уу? энэ талаар саналаа хэлээчээ гэж хүсч байна.

Л.Пүрэвдорж:-Нэгдүгээр асуултанд хариулахад гурилыг импортын ба нэмэгдсэн өртгийн албан татвараас чөлөөлөхөөр болсон. Тэгэхдээ хуучин 4 сарын 1 хүртэл гэж хугацаа тогтоогоод тэр хугацаанд хяналтгүй орхих байсан бол сая бас сайжруулж, Засгийн газрын хэлж байгаа 40 орчим мянган тн гурилыг чөлөөлөх, тэрнийг аль боомтоор оруулж ирэх, хэнээр оруулж ирэх, тэгээд цааш нь ямар үнээр хүргэх вэ гэдэг асуудлаа бэлтгэн нийлүүлэгчтэй Засгийн газар гэрээ хийж, зохицуулахаар болсон. Тэгэхээр таны хоёрдугаар асуудал мөн хариулагдлаа гэж би ойлгож байна.

Ч.Содномцэрэн:-Гурилын импортын татвар, гаалийн татварыг чөлөөлнө гэдэг бол бас л буруу л гэж би үзэж байгаа юм л даа. Яагаад гэвэл үндэсний үйлдвэрлэлүүдээ дэмжиж  байж гурилын нийлүүлэлтийг нэмэгдүүлэх, гурилын үнийг тогтвортой байлгах ийм бодлогыг цаашдаа бид авч явах ёстой. Түүнээс бол гадаад улсад үйлдвэрлэсэн  гурилыг хилээрээ татваргүй оруулж ирээд, гурилынхаа хэрэгцээ үнийг тогтвортой байлгана гэвэл энэ буруу бодлого л доо. Тэгэх юм бол манай гурилын үйлдвэрүүдийг гадаадад байгуулчихаад тэгээд татваргүйгээр Монгол руу оруулж ирж байвал яасан юм бэ гэсэн ийм асуудал гарч ирж байгаа байхгүй юу. Ер нь буудайтай оронд нь байгуулчихаад хэдүүлээ сайхан татваргүй гурилаа оруулж ирээд л. Иймэрхүү асуудал гарч ирж байгаа байхгүй юу. Энэ бол буруу бодлого. Манай Хүнс, хөдөө аж ахуйн яам цаашдаа ийм бодлого дахин битгий явуулаарай. Энэ удаад яахав хэлэлцэгдээд ингээд орж ирж байгаа юм байна.

Ер нь цаашдаа яахав гэхээр дотоодынхоо газар тариалангийн үйлдвэрлэлийг сэргээх, улаан буудайныхаа үйлдвэрлэлийг нэмэгдүүлэхэд чиглэгдсэн дотоодын гурилын үйлдвэрлэлээ нэмэгдүүлэхэд чиглэгдсэн ийм бодлогыг цааш нь тууштай авч явах хэрэгтэй гэдэг ийм үгийг би бас хэлье гэж бодсон юм.

Байнгын хорооноос 2 асуулт байна. 40 мянган тн улаан буудай татваргүй оруулж ирэх гэж байгаа юм байна. Гурил оруулж ирэх гэж байгаа юм байна. Буудайн гурил. Энэ хугацаа тавихгүй яасан юм бэ? хугацааны асуудал байнгын хороон дээр яригдсан уу, үгүй юу. 40 мянган тн-ыг бүтэн жилийн турш оруулж ирэх юмуу, 1 сарын дотор оруулж ирэх юмуу, хугацаа тавихгүй бол тэгээд л 40 мянга гүйцээгүй гээд 4 жил болж магадгүй шүү дээ. Нөгөө 40 мянга чинь гүйцдэггүй, гааль дээр тэмдэглэгдсэн нь 4-хөн мянган тн байна гээд байдаг, ийм асуудал цаашдаа үүсэх юм биш биз, энэ асуудлыг байнгын хороон дээр ярьсан уу, үгүй юу?

Хоёрдугаарт, хилийн боомтыг яагаад байнгын хороон дээр яриагүй юм бэ? жишээлбэл, баруун аймгуудаар гэдэг юмуу, зүүн болон өмнө зүгийн хилээр гэдэг юмуу, энэ асуудлыг тодорхой болгохгүй бол болохгүй ээ. Энийг анхны хэлэлцүүлгийн үед авч хэлэлцэхгүй бол ингээд ийм тодорхойгүй юмнууд байна шүү, хугацаа тодорхойгүй, боомт нь тодорхойгүй, тэгээд энэ цаашдаа 40 мянган тн-ыг далимдуулаад 400 мянган тн чанаргүй ийм гурилууд орж ирэхийг үгүйсгэхийн арга байхгүй, энийг байнгын хороон дээрээ сайн ярьсан уу?

Л.Пүрэвдорж:-Тэгэхээр сая 4 сарын 1 хүртэл гэдэг ийм хугацаа тавиад тэр хооронд хичнээн гурил орж ирэхэд нь хяналт тавихгүйгээр цөмийг нь чөлөөлөх ийм санал Засгийн газраас эхэлж орж ирсэн шүү дээ. Тэгээд энэ бол хэтэрхий баримжаагүй байна. 4 сарын 1 хүртэл монголын жилийн турш идэх гурилыг нөөцөлчих юм билүү, тэгэх юм бол үнэхээр тариаланчид, үйлдвэрлэгчид хохирно гэж үзсэн учраас сая байнгын хороон дээр, мөн өчигдрийн чуулган дээр ярьсан санал дүгнэлтүүдийг үндэслээд Засгийн газар, Төсвийн байнгын хороо юун дээр тохиров гэхээр зэрэг ерөөсөө тэр дутаж байгаа гурилд нь, гурилыг оруулж ирэхэд нь татварын хөнгөлөлт өгье гээд 40 мянга орчмоор гээд тохирсон. Засгийн газар энийгээ 2 дахь өдрөөс хэлэлцүүлэг явагдах байх, тэр хүртэл маш сайн тодруулах ёстой гэж ингэж бодож байна.

Дээр нь хугацаа нэмээд 4 сарын 1 хүртэл гэж заахад хэрвээ хоорондоо харшлахгүй болбол 1-р хэлэлцүүлгийн үед яриад тодотгож заачихаж болох байхаа гэж ингэж бодож байна. 

Хоёрдахь асуудал бол хилийн боомтыг Их Хурал заах боломж, тэр нь Их Хурлын ажил бишээ гэж үзэж байгаа юм. Засгийн газар 40 гэдэг тоогоо хэлж өгч байгаа. 40-ийнхөө дотор Монгол орныг нутаг дэвсгэрт хүртээмжтэй хуваарилаад, боомтууд нь хуваарилаад оруулж ирээд хангамжийг зохицуулах нь Засгийн газрын үүрэг гэж үзсэн бид. Тэгэхгүй тэр боомтоор тэр, энэ боомтоор энэ гэж  өнөөдөр тааж тавих нь Их Хуралд арай л хэтэрхий доошоо орсон хэрэг болох болов уу гэж бодож байгаа юм.

С.Отгонбаяр:-Өчигдөр чуулган дээр энэ асуудлыг хэлэлцэх эсэх дээр нэлээн яриа гарч ажлын хэсгийнхэнд тодорхой саналуудыг тавьсан. Юу гэхээр зэрэг саяны байнгын хорооны даргын хариулж байгаагаар хугацаа задгай байх маягтай тийм асуудал ярьж байх шиг байна. Энэ бас боломгүй юм байгаа юм. Хугацааны хувьд байнгын хороод ажлын хэсэг саналаа оруулаад байнгын хороон дээр хэлэлцүүлгийн явцад тов тодорхой болгож оруулж ирье гэж өчигдөр ярилцсан гэж ойлгоод байгаа юм. Хуулиар хуульчилж өгөхдөө 4 сарын 1 гэж тооцож байгаа. Гэхдээ 4 сарын 1 хүртэл энэ гурилын хомсдол, үнийн өсөлт, буудайн нөөц хангах асуудлууд явагдана гээд ингээд орхичих юм бол наадах чинь өөрөө ажил болоход их хүндрэлтэй байдал үүсч магадгүй юмаа гэсэн ийм болгоомжлолоос бид нар нэлээн ургуулж асуудлыг ярьсан шүү дээ.

Тийм учраас өнөөдрийн байнгын хороон дээр энэ хугацааг тов тодорхой болгож Их Хурлын хэлэлцүүлэгт оруулж ирэх ёстой ийм гишүүдийн саналыг тусгаж, ярилцсан зүйл байхгүй байгаа юмуу, өөрөөр хэлбэл хуульчилж өгөх гэж байгаа хуулийн хугацаанд бус, хэдийд яг энэ улаан буудай орж ирж, гурил болж, за тэгээд гаднаас импортоор оруулж ирэх гэж байгаа гурил хэрэглэгчдийн гар дээр үнэ нь тогтвортой бол бууж очих бололцоогоор хангагдах юм бэ гэдэг хугацааг л бид нар ярьж байгаа. Тэрнээс нээлттэй тийм хугацааг бид нар ярихгүй байгаа. Энийг бас нэг тодруулж өгөөч гэж байнгын хорооны даргаас хүсмээр байна.

Хоёрдугаарт, улаан буудайн нөөцийг нөөцлөхөд зөвхөн улаан буудай сангаар дамжуулж энэ ажиллагааг зохион байгуулна гэж яриад байсан. Яг өнөөдөр энэ ажиллагааг гардан зохион байгуулах гэж байгааг буудай сан маань тийм бололцооны хүчин чадалтай, аймаг, орон нутгийн гурилын үйлдвэр лүү орж ирж байгаа, нөөцлөгдөж байгаа буудайг тараагаад бэлэн бүтээгдэхүүн болгох тийм ажиллагааг хурдан хугацаанд явуулах бололцоо нөхцөл хэр байдаг юм бэ, хүчин чадлын хувьд ямархуу байдаг юм. Хэрвээ хүчин чадалтай буудай сан өөрийнхөө үйл ажиллагаагаар явуулаад улс орны хэмжээнд ард иргэдийг гурилаар хангадаг байсан бол өнөөдөр ийм байдал бас газар авахгүй, үнийн хөөрөгдөлд орохгүй, гурилын хомсдолд орохгүй байх бололцоо бүрэн дүүрэн байсан байх ёстой гэж ойлгохоор байгаа юм. Энэ талаар буудай сангийн хүчин чадлын талаар байнгын хороон дээр ярьсан зүйл байна уу, үгүй юу?

Л.Пүрэвдорж:-Буудайн дээр Засгийн газрын оруулж ирсэн санал дээр өөрчлөлт ороогүй. 7 сарын 1 хүртэл буудай оруулж ирэх хугацаанд татварыг чөлөөлнө гэсэн энэ санал дэмжигдээд явж байгаа. Мэдээж танд их тодорхой санал байвал та манай Төсвийн байнгын хорооны гишүүн, анхны хэлэлцүүлгийн үед саналаа тавьж хэлэлцүүлж шийдэж болно гэдгийг хэлмээр байна.

Дараа нь буудайн сангийн тухай асуудал бол буудайн нөөц бол 2 хэлбэрээр бүрдэнэ гэж үзэж байгаа. Нэгдүгээрт бид 7 сарын 1 хүртэл татварыг нь чөлөөлчихөөр зэрэг энийг хувийн аж ахуйн нэгжүүд, гурилын үйлдвэрүүд өөрсдөө бүрдүүлэх асуудлыг нь чөлөөлж, дэмжиж байгаа. Нөгөө талд нь өчигдрийн бидний хэлэлцсэн Монгол улсыг хөгжүүлэх сангаас мөнгийг нь гаргах юм бол тэрнийг улс зохион байгуулна гэж байгаа. Зөвхөн тэр хэсэг дээр буудайн сан хариуцаж зохион байгуулах юмаа гэсэн ийм чиглэлийг Засгийн газар гаргасан байсан. Бид тэрнийг Төсвийн байнгын хороон дээр хэлэлцэж сонсчихоод байж байгаа ийм л зүйл шүү дээ.

С.Отгонбаяр:-Хуулийн хугацаа нь яахав буудайг 7 сарын 1, гурилыг 4 сарын 1 гэж тооцоод байгаа. Гэхдээ өнөөдрийн үнийн өсөлт, гурилын хомсдлыг арилгахад энэ хугацаа чинь бид нарт боломжтой хугацаа, бодит амьдрал дээр хэрэгжих хугацаа биш байна гэж харагдах гээд байгаа учраас ажлын хэсэг өөрсдийнхөө бололцоо нөхцлийг байнгын хороонд оруулж ирээд, бид цагаан сарын өмнө гэх юмуу, 2 сарын 1-ний дотор гэдэг юмуу, 30 мянган тн буудай оруулж ирээд, тэрүүгээр 15 мянган тн гурил үйлдвэрлээд хэрэглэгчдэд хүргэнэ гэсэн ийм хугацааг л шаардаад байгаа юм. Тэрнээс хуульчилж өгч байгаа хугацааг бид энэ хугацаандаа үнэ тогтвортой байж хомсдол арилна гэсэн хугацаа гэж заахгүй гэж ойлгосон.  Ийм байдлаас л асуудлыг ярьж эхлэх ёстой гэж ойлгож байгаа. Тийм учраас энэ дээр хариулт өгөх хэрэгтэй, Байнгын хороо энэ дээр ярьсан уу? Яриагүй бол хэлэлцүүлгийн үед ярих ёстой юу?

Л.Пүрэвдорж:-Хэлэлцүүлгийн үед ярьж болно, нээлттэй байгаа. Хэлэлцэх эсэхийг нь ярьж байгаа учраас зарим зүйлийг тэгж нарийвчилж яриагүй шүү дээ.

Ч.Авдай:-Түрүүн ч бас асуулт гарч байна л даа. Улаанбаатарт орж ирсэн будаа чинь гурил боллоо, болоогүй ч гэсэн баруун тал руу тээгдэх үед үнэ нь дахиад тн нь нэлээн ахиу үнэтэй болчихно л доо. Кг нь бас л 2, 3 зуун төгрөгөөр нэмэгдэх болов уу. Энийг оруулж ирэхдээ Цагааннуур, Боршоо эд нараар дамжуулаад оруулж ирэх бололцоо байх уу? Бид энэ жил яахав түр зуурын арга хэмжээ авч байх шиг байна л даа. Тэгэхэд хуучин баруун аймгуудыг чинь үр тариагаар хангаж байсан хуучны Баруунтурууны сангийн аж ахуй гэж байсан, талбай чинь хэвээрээ байж л байгаа шүү дээ, усалгааны төхөөрөмжүүд нь байж л байна. Усан сан нь байж л байна. Тэрнийг цаашдаа домноод Хархираагийн усалгааны системтэй талбай бол байдгаараа байж л байгаа шүү дээ. Ийм юман дээрээ зориуд арга хэмжээ авч болохгүй юу, тэгвэл ирэх жил авах ургацын хэмжээ чинь нэмэгдэх тал байж болохгүй юу гэсэн ийм юмыг би асууя гэж бодсон юм. Байнгын хорооноос. Энийг ярьсан юм байна уу, үгүй юу, нэг удаа ингээд татвараас чөлөөлөөд орхичих юмуу, цаашдаа дараагийн жилүүдэд улаан буудайгаар хангахын тулд яах ёстой юм бэ гэж  энийг ярьсан юм байна уу?

Л.Пүрэвдорж:-Цаашдаа яахав гэдгийг бид үндсэн чиглэл, төсөв батлах үед гурил дээр маш тодорхой ярьсан шүү дээ. Яриад юу гэж шийдсэн бэ гэхээр зэрэг ерөөсөө тариаланчидтайгаа нэгдэж байгаад гурилын үйлдвэрүүдтэйгээ нэгдэж байгаад 3-4 жил дотоодынхоо хэрэгцээг хангахын төлөө ажиллая гэсэн бодлого бол тодорхой болсон гэж бодож байгаа. Энэний тулд энэ онд эхлээд хоёр зүйлийг тогтоож байгаа. Нэгдүгээрт, бүх улаан буудайгаа улс худалдаж авъя гэж. Улс худалдаж авдгийн ач холбогдол юу гэхээр зэрэг борлуулалт нь найдвартай, үнэ нь тогтвортой. Үнэ нь бас нэлээн тийм урамшуулах хэмжээний үнэ тогтоогоод авъя гэж. Энэ зарчмыг шийдсэн. Энэ бодлогын хүрээнд Хөдөө аж ахуйн яам бас Баруунтурууны тэр тариалангийн район, гурилын үйлдвэрийг бодолцож үзэх ёстой байх гэж бодож байна.

Дараа нь юу шийдсэн гэхээр зэрэг ямар ч байсан тн үрийн болон үйлдвэрлэлийн хэрэгцээнд тушаасан спиртэд тушааснаас бусад будааны тн тутамд 80 мянган төгрөгний татаас субсид төсвөөс өгье гэж. Энийгээ мөн тэр төвлөрсөн байдлаар будаагаа худалдаж авах үйл ажиллагаатайгаа зохицуулъя. Эзнээ онодог болъё. Эзнээ онохдоо үйлдвэрлэгчдээ дэмжүүлдэг, хэрэглэгчдээ хэрвээ үнээ хөнгөлж өгөх ёстой бол мөн тэрнийгээ боддог ийм бодлогыг хэрэгжүүлье гэсэн ийм бодлого гарсан шүү дээ. Тэгээд дээрээс нь энэ жил бид яав гэхээр зэрэг төсөв дотор нийтдээ 400 орчим тэрбум төгрөгийн зээлийн хүүг 50 хувиар хөнгөлөх, 30 тэрбум төгрөгийн хөрөнгийг төсөвт тусгалаа шүү дээ. Энэ хүрээн дотор гол зориулалт нь бол ХАА, тэр дотроо газар тариаланд чиглэж байгаа учраас энэ хүүнд хөнгөлөлттэй Баруунтурууны сангийн аж ахуй, тэнд тариалагчид, үйлдвэрлэгчид цөм хамрагдаж үзэх ёстой. Боломжтой байгаа. Тийм учраас ирээдүйн бодлого нь тогтсон, тохирсон.

Өнөөдөр бол таны хэлж байгааг бид нар яагаад гурил импортлох, импортын гурилыг татвараас чөлөөлөх асуудал дээр санал нэгдэв гэхээр зэрэг зарим бүс нутагт бол энэ төвийн бүсээр оруулж ирсэн будааг тээрэмдээд, гурил болгоод хүргэж болохгүй учраас ямар ч байсан гурил импортлоход нь, импортлож байгаа гурилд нь татварыг нь чөлөөлье гэдэг бодлого эндээс үндэслэж, нэг үндэслэл нь энэ болсон шүү. Тийм учраас манай баруун чиглэл орж ирэх гурилууд татвараас чөлөөлөгдөж, баруун бүс нутгийнхан бас ойрын хугацаанд гурилын хангамж нь дээшлэх учиртай гэж ингэж ойлгож байгаа юм.

Д.Идэвхтэн:-Байнгын хорооны санал дүгнэлттэй холбогдуулж асуух асуулт дууслаа. Санал хураалт. Үг хэлэх гишүүн алга байна. Санал хураалт явуулъя. Хуулийн төсөл болон тогтоолын төслийг хэлэлцэх эсэх асуудлаар санал хураах юм. Байнгын хорооны саналаар Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл, мөн Тогтоолд нэмэлт өөрчлөлт оруулах тухай УИХ-ын тогтоолын төслийг хэлэлцье гэсэн томъёоллоор санал хураалт явуулъя. 

Санал хураалтанд 49 гишүүн оролцож, 45 зөвшөөрч, 91.9 хувийн саналаар байнгын хорооноос оруулсан саналыг дэмжиж хуулийн төсөл болоод тогтоолын төслийг хэлэлцье гэсэн санал дэмжигдлээ.

Ийм учраас хууль, тогтоолын төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүллээ.

Өнөөдрийн хуралдаанаар хэлэлцэх асуудал дууссан тул хуралдаан хаагдсаныг мэдэгдье. Их баярлалаа гишүүдэд.

Соронзон хальснаас буулгасан: 

Хуралдааны нарийн бичгийн дарга



Ц.Нарантуяа

